
zelatan 
Baltikar bidea 

Joan den ekainaren 20an lege 
berri bat aldarrikatu du Riga-ko 
Parlamentuak. 

Hemendik goiti Letonia-ko 
ikasle guztiek (jatorriz errusie-
radunak izanik ere) menderatu 
behar dute letoniera (deporta-
zioen eta inmigrazioaren odo-
rioz, Errepublikako biztanle-
riaren erditsua errusiarra da). 

Lizeo-mailako ikasketak bu-
rutzean letonieraz osoki jabetu 
ez direnei. Unibertsitateko lehe-
nengo urtea eskaintzen zaie, 
ikasaldi trinko baten ondorioz, 
hizkuntzaz guztiz nagusitzeko. 

Goiko mailako Unibertsita-
teetan eta Eskoletan, irakas-
kuntza osoa egingo da leto-
nieraz. Hauxe da ardatza. 

Errusiar etorkinek, "Esku-
bide Berdinen aldeko Elkar-
tetik", diskriminazioa salatu 
dute. 

Arrapostu berehala etorri da 
P. Lakis Hezkuntza Sailbu-
ruaren ahotik: 

1) etorkinei ez zaiela inon 
bermatzen dena ama-hizkuntzaz 
ikasi ahal izatea; 

2) atzerriko hizkuntza bat 
ezin ikasteak. buru-eskasia sala-
tzen duela ezintasun hori era-
kusten duen ikaslearengan. 

Baltikar bidea aldarrikatzen 
duten Arzalluz eta Garaikoe-
txeak dute orain hitza. 

